
Varðar:		Rannsóknaráætlun	Ferðamálastofu	2020	–	2022	
		
Fyrirtæki	í	hótel-	og	gistiþjónustu	(FHG)	hafa	kynnt	sér	rannsóknaráætlun	Ferðamálastofu	2020–
2022	 varðandi	 rannsóknir	 og	 gagnaöflun	 í	 ferðaþjónustu	 á	 samráðsgáttinni.		 Framsetning	
áætlunarinnar	ber	vitni	um	vönduð	vinnubrögð	þeirra	sem	að	henni	standa.		Einn	athyglisverðasti	
þáttur	áætlunarinnar	eru	áform	um	þjóðhagslíkan	fyrir	ferðaþjónustu	(verkefni	10).		Eins	og	fram	
kemur	 skapar	 slíkt	 líkan	 grundvöll	 til	 að	 spá	 fyrir	 um	 framlag	 ferðaþjónustunnar	 til	
efnahagslífsins	og	hagvaxtar	í	framtíðinni	og	hjálpar	stjórnvöldum	að	forgangsraða	opinberum	
aðgerðum	 (uppbyggingu	 innviða,	 markaðssetningu	 landsins,	 o.s.frv.)	 út	 frá	 vægi	 þeirra	 fyrir	
ferðaþjónustuna.	
		
Mikilvægt	að	hafa	reglulegar	og	glöggar	upplýsingar	um	virðisauka	af	ferðamönnum	og	afkomu	
einstakra	 greina	 ferðaþjónustunnar.	 Þótt	 í	Mælaborði	 ferðaþjónustunnar	sé	 að	 finna	 mikið	 af	
gagnlegum	 upplýsingum	 tengdum	 greininni,	 mætti	 gera	 betur	 hvað	 þetta	 varðar.	 Skortur	 á	
greinargóðum	 upplýsingum	 um	 þessa	 þætti	 kristallaðist	 í	 því	 ástandi	 sem	 nú	 hefur	 verið	
uppi.		Best	væri	að	eiga	slíkar	upplýsingar	sundurliðaðar	niður	á	mánuði	ársins,	en	að	lágmarki	
ársfjórðungslega.	 Þetta	 tengist	 verkefni	 11	 í	 rannsóknaráætluninni,	 spár	 um	 umsvif	 í	
ferðaþjónustu.	Ef	forgangsraða	þarf	verkefnum	út	frá	fjármunum	eins	og	fjallað	er	um	í	kafla	2.4	í	
áætluninni,	 er	 brýnt	 að	 setja	 þessi	 mál	 í	 forgang,	 enda	 hagnýtt	 gildi	 slíkra	 greininga	 mikið,	
kostnaðar-ábatahlutfallið	hátt	og	bein	tenging	við	Jafnvægisás	ferðamála.	
	
	
	
	

Fyrir	hönd	fyrirtækja	í	hótel-	og	gistiþjónustu,	
Kristófer	Oliversson	formaður	

		
 
 


